
AKADEMSKA I NAUČNO ISTRAŽIVAČKA MREŽA ZA
CIJELU BOSNU I HERCEGOVINU

Wednesday, 21.11.2007.

Ponovno pokretanje akademske i naučno-istraživačke
mreže u Bosni i Hercegovini je pitanje od javnog
interesa koje podrazumjeva uključivanje akademskih
zajednica u evropske naučne tokove.

To je i bila glavna tema okruglog stola održanog u
utorak u Sarajevu koji je organizovalo Trans-evropsko
udruženje akademskih i istraživačkih mreža (TERENA) sa
sjedištem u Amsterdamu. 

Trenutno ne postoji operativna organizacija za cijelu
državu koja koordinira internet i druge komunikacijske
infrastrukture, kao i usluge za domaće naučne i
obrazovne sektore. 

Skoro 50 učesnika je diskutovalo o ovom pitanju i
potrebnim aktivnostima da bi se ponovo uspostavila
akademska i istraživačka mreža (NREN) u BiH. Takve
mreže objezbjeđuju napredne, brze i visoko djelotvorne
internet veze za univerzitete i istraživačke institucije u
njihovim zemljama. 
Predstavnici domaćih univerziteta, ministarstava,
organizacija, telekom operatera razgovarali su sa
predstavnicima Evropske komisije i Izvršnog odbora
GÉANT2 (pan-evropska akademska i istraživačka
temeljna mreža koja uvezuje nacionalne akademske i
istraživačke mreže, NREN-ove, širom Evrope). 

«Ovdje nije riječ o Internetu. Ova mreža je više od toga,
i pruža usluge koje je Internet ne može omogućiti
akademskim zajednicama, kao što su video
konferencije, učenje na daljinu, itd. », kaže Valentino
Cavalli, zamjenik direktora tehničkog programa
TERENA-e. «Studenti, istraživači i profesori u ovoj zemlji
nisu u mogućnosti da sarađuju s drugim zemljama. Ako
žele raditi na nekom projektu, na primjer sa nekim
univerzitetom u Belgiji, jedini način da to učine iz BiH
jeste da otputuju u tu zemlju, jer mreža koju imaju
ovdje im ne omogućava da rade zajedno s kolegama u
EU i u svijetu.» 

« Postojanje ove mreže za svaki univerzitet predstavlja
osnovnu infrastrukturu za naučni, istraživački i nastavni
rad», kaže Novica Nosović, profesor na
Elektrotehničkom fakultetu Univerziteta u Sarajevu. «
Nažalost, u ovoj priči veliku ulogu igra politika. Riječi
podrške nam ne nedostaje, ali kad treba taj projekat
ugraditi u budžet ili bilo šta konkretno učiniti onda niko
nema hrabrosti da to učini. Tako da smo mi i danas još
na početku, u RS je učinjen jedan, a u FBiH još nijedan
korak ka uspostavi ove mreže. » 

BiHARNET, akademska i istraživačka mreža Bosne i
Hercegovine je osnovana 1998. godine, ali je zbog
nedovoljne finansijske podrške morala obustaviti svoje
djelovanje u decembru 2000. godine. Sve evropske
zemlje izuzev Bosne i Hercegovin i Albanije imaju
uspostavljenu funkcionalnu akademsku i istraživačku
mrežu na teritoriji cijele države. 

AKTUELNOSTI SA BERZE

SARAJEVSKA BERZA: INDEKSI U CRVENOM

Na trgovanju na Sarajevskoj 
berzi (SASE) danas je ostvaren 
promet od 780.261,72 KM. U 
sklopu 168 transakcija 
prometovano je 25.345 
dionica. Promet na berzanskoj 
kotaciji ...

Opširnije...

 

BANJALUČKA BERZA: BLOK POSAO AKCIJAMA
"BIRČA" OD 15,9 MILIONA KM

Na Banjalučkoj berzi danas je
trgovanjem 51.685.928 akcija
preduzeća i fondova ostvaren
promet od 16.354.096 KM u
192 transakcije, podaci su iz
Berze.Najveći promet od
15.951.999 ...

Opširnije...

Za Medvedeva će glasovati 74,8 posto birača

SAD podržava put Podgorice u EU i NATO

Rusi dali azil Mirjani Marković i Marku Miloševiću

Srbija: U ponoć počinje izborna tišina

Zbirni pregled vijesti za srijedu, 30. januar

Polemika poslanika SDS-a i Dodika

Plaćaju djeci da čitaju

